
Aktifkan akaun TH
KUALA LUMPUR - Lembaga Tabung Haji (TH) 
menetapkan 1 November 2019 sebagai tarikh 
akhir bagi pendeposit tidak aktif untuk mengak-
tifkan akaun masing-masing bagi mengelakkan 
risiko kehilangan manfaat sebagai pendeposit 
akaun aktif TH.

TH dalam satu kenyataan di sini semalam, 
berkata, pihaknya telah mengenal pasti lebih 
700,000 akaun pendeposit TH (sehingga akhir 
Ogos 2019) melibatkan jumlah simpanan seba-
nyak RM60.4 juta yang tidak melakukan sebarang 
transaksi melebihi tujuh tahun berturut-turut 
mulai 2012.

“Akaun yang masih tidak diaktifkan selepas 1 
November ini akan dipindahkan ke dalam 
kumpu-lan akaun dormant (tidak aktif) dan 
akaun-akaun tersebut tidak lagi memperoleh 
manfaat sebagai pendeposit akaun aktif TH. 

“Namun, amaun yang dipindahkan ke akaun 
dormant tersebut masih boleh dituntut dan diba-
yar kepada pendeposit TH menurut peruntukan 
Seksyen 23(2) Akta Tabung Haji 1995,” kata TH.

Pendeposit boleh mengaktifkan akaun ma-
sing-masing dengan melakukan sekurang-
kurangnya satu transaksi simpanan atau penge-
luaran wang.

“Ia boleh dilakukan di mana-mana cawangan 
TH, kaunter juruwang (uniteller) atau melakukan 
transaksi atas talian dengan mana-mana rakan 
strategik TH iaitu Bank Islam, Bank Rakyat, May-
bank dan CIMB di seluruh negara. - Bernama

